
Боныхъёд Gismeteo-йы бёрёггёнёнтём гёсгё, 24 январы нё уардзён. Уёлдёфы 
температурё – уазалы 5 градусёй – 2 градусы онг хъарм. 

Боны дёргъ — 09,38 Хурыскаст — 07,23
Хурныгуылд — 17,02

Евро — 91,02 12 +

ЁМБЫРД 
Ныхас ёдасдзинады фарстатыл

ТЕМАТИКОН ФАРС
"Нё фыдёлты бёстё, нё фыдёлты зёхх"

ХОДЫ КАМАЛЫ РАЙГУЫРДЫЛ 
СЁХХЁСТ 85 АЗЫ

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Дзырды фарн
Дё хистёры коммё кёс, йё 
дзырдтё дё зёрдёмё хёсс!

     ГЁДИАТЫ Секъа

 25 январь – 
 Уёрёсейаг 

 студентты бон

Арфётё
Ирыстоны зынаргъ лёппутё ёмё чызджытё!

25 январы нё бёстё бёрёг кёны 
Уёрёсейаг студентты бон ёмё 
ацы бёрёгбоны фёдыл уын зёр-
диаг арфё кёнын!
Студентон азтё нымад сты 

рухс бёллицты, фидар ныфс ёмё 
егъау пъланты рёстёгыл. Амынд 
рёстёг сымах зонындзинёдтё 
райсут, канд уый нё, фёлё ма па-
рахатёй хъуыды кёныныл, уё раз-
мё бёлвырд нысантё ёвёрын ёмё 
химё бёрнондзинад исыныл ахуыр 
кёнут. 
Ахуырадон аудиторитё ёмё 

наукон лабораториты уёвгёйё, 
абон сымахён дёсныйады бёр-
зёндтём уё фёндаг райдайы, 
уёхи, стёй  нё республикёйы ёмё 
не ’ппёт бёстёйы фидёнён бын-
дур ёвёрут. 
Сымахимё – студенттимё – 

ныхас кёнгёйё, ёз алы хатт дёр 
ногдзинадхёссёг уё хъуыдытёй 
ёмё цардмё нырыккон цёстён-
гасёй райгонд вёййын. Нё рес-
публикёйы ёхсёнадон ёмё по-
литикон царды зёрдиагёй архай-

гёйё, наукёйы, культурё ёмё 
спорты къабёзты ёнтыстдзинёд-
тё ёвдисут. Нё Ирыстоны дард-
дёры рёзты гёнёнтё бёлвырд кё-
нын ёмё раздёры фёлтёрты на-
мысджын ёнтыстдзинёдтё фыл-
дёр кёныны хёс ёвёрд сымахыл 
кёй ис, уый нымайгёйё, мё зёрдё 
уын зёгъы дарддёр дёр ныры хуы-
зён ныфсхаст, ёнёхин ёмё бёр-
нон адёймёгтё уёвын!
Зынаргъ хёлёрттё! Бёрёгбо-

ны хорзёх уё уёд! Студентон аз-
тён аргъ кёнут, уё зонындзинёд-
тё ёмё фёлтёрддзинад фылдёр 
кёнут, фидёны фадёттёй куыд 
спайда кёнат, афтё! Уё равзёрст 
дёсныйады бёрзёндтём тырнут! 
Мё зёрдё уын зёгъы фидар ёнё-
низдзинад, ёхцон ёнкъарёнтё, 
стёй ахуырад ёмё сфёлдыстады 
къабёзты ёнтыстдзинёдтё!

 ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар

Нё адём кёддёриддёр стыр аргъ кодтой кёстёрён – 
зондджын, сёрён ёмё куыстуарзон фёсивёдён. 

«Аланты Ныхас» дёр рёзгё фёл-
тёр ёмё фёсивёды бёлвырдёй 
нымайы нё фидёны фидауцыл. 
Уыимё, нё кёстёртё хъуамё 
рахъомыл уой, хистёр фёлтёри-
мё абаргёйё, ноджы хуыздёр ми-
ниуджытимё: арёхстджындёр, 
зондджындёр, тыхджындёр ёмё 
амондджындёрёй. Ёрмёстдёр 
уёд цёудзён ёхсёнад рёзты фён-
дагыл фидар къахдзёфтёй. 
Ёрхёццё кёны тъёнджы мёйы 

25-ём бон, не стыр Фыдыбёстёйы 
студенты ном чи хёссы, уыдоны 
бёрёгбон.

«Аланты Ныхас» - ы уёнгтё зёр-
диагёй арфё кёнынц нё студент-
фёсивёдён Цёгатёй Хуссармё сё 
бёрёгбоны фёдыл.

Уё царды фёндагыл фидарёй, 
ныфсимё цёут ахуыры бёрзёнд-
тём уё ныййарджытё ёмё уёхи 
фёндиаг. 
Зонут ёй ёмё аккаг аргъ кёнут 

нё адёмы историйён, мадёлон 
ёвзагён. Тырнут уё бинонты, уё 
хёстёджытё, уё къабёзты ёмё 
нё фёрнджын адёмы хорздзинёд-
тём ёгъдауы фёлгёты; цёмёй 
уой  бёрцёй  бирё, ныфсёй – фи-
дар, тыхёй – тыхджын, ёгъдау-
джын сабыр дунейы! 
Бёрёгбоны хорзёх уё уёд, нё 

хорз фёсивёд! 
Уёлахиз ут!

ФРИАТЫ Хъазыбег,
«Аланты Ныхас» 

 Рацарёзт 

Бёрёг ивддзинёдтё
Цёгат Ирыстоны кёрон-

мё ахицён «Водоканл»-ы 
кондадон базёйы раца-
рёзт. Хёрзёрёджы дёр 
ма «Водоканал»-ы кус-
джытён сё бынат уыд 
рагон, зёронд, йё инфра-
струтурё зилинаг, ныр ба-
ивтой нырыккон, ёдас, ар-
хайдхъом бёстыхёйттём.

Кабинеттё ноггонд ёр-
цыдысты, инжереон хызтё 
баивтой, кусён бынёттё 
сты фадёттимё. Доны 
хёрзхъёддзинад ёрвыл-
бон кём иртасынц, уыцы 
лабораторийы сёвёрдтой 
ног ифтонггёрзтё. Пад-
дзахадон куыстуаты раза-
монёг Кцойты Тамерлан 
куыд зёгъы, афтёмёй 
республикон «Водоканал»-
мё ис раззагдёр суёвы-
ны фёнд.

«Куыстуаты конда-
дон базё ныртёккё ис 
«Водоканал»-ы бёрны. 
Ёрёджы йё бахъавы-
дысты уёлёнгай аргъёй 
ауёй кёнынмё, фёлё 
Цёгат Ирыстон цёрён-
уатон-коммуналон хё-
дзарады рёзты федералон 

фёлварён проекты кёй 
архайдта, уый руаджы йё 
республикёйы исбонмё 
райстой. Ныртёккё нё 
къухы бафтыд куыстуаты 
рёзтыл бакусын. Фёндыд 
нё ёрмёст исбон ба-
хъахъхъёнын нё, фёлё 
куысты аккаг уавёр-

тё саразын»,-радзырдта 
«Водоканал»-ы разамонёг.
Ёмё уыдон ёддаг ба-

касты ивддзинёдтё не 
сты, кондад ёмхуызонёй 
баивтой. Зёронд гаражы 
комплекс фехёлдтой, йё 
бынаты сараздзысты ног 
технологон бокс, куыст-

уаты техникёмё дзы ба-
зилён, ныхсён уыдзён. 
Куыстуаты техникёйён 
фёзынд хъарм ангар-
тё, асфальтёй сёхгёд-
той кёрт, цалцёггёнён 
дзыхъхъытё сфёлгонц 
кодтой.
Цы автопарк сём фё-

зынд, уымён ёхгёд ёр-
лёууён бынат сарёзтой. 
Кёдёй-уёдёй «Водока-
нал» сёрмагонд техникё 
райста. Слесёрты цехён 
йе ‘ддаг цъар баивтой, 
зёронд рудзгуыты 
бёсты ногтё сёвёрдтой. 
Административон корпус 
сцалцёг кодтой. Алыхуы-
зон авариты фёстиуджы-
тё иуварсгёнёг, радгай 
службёгёнёг бригадтён 
сарёзтой фадатджын ку-
сён бынёттё.
Куыстуаты фёзуат фё-

ивта, фёзынд дзы фёл-
ладуадзён бынёттё, ал-
лей, ног бандёттё, бы-
рёттён – къоппытё. Кус-
джытён дзы хъуамё уа 
хёрёндон, цалцёг ын 
кёнынц йё бёстыхай. Сё 
зёрды ма ис дзаумёттё-
хсён саразын. Афтё зё-
гъён ис ёмё «Водоканал» 
йё коллективы куысты уа-
вёртё ивы. Инвестицитё 
ёвёры, хёрзхъёд донён 
дзуапп чи дётты, йё уыцы 
кусджыты.

«Водоканал»-ы 
пресс-службё

 Фембёлд 

Ёхсёнадон 
транспорты куыст

Республикёйы Хицауады Сёр-
дар ДЗАНАЙТЫ Барис ёмё 
Уёрёсейы Федерацийы транс-
порты министры хёдивёг Алек-
сей ШИЛО ёрныхас кодтой Цё-
гат Ирыстоны транспорты къабаз 
размё ракёныны хъуыддагыл. 

Мёскуыйы сын цы фембёлд 
уыд, уым ныхас цыд транспорты 
куысты хёрзхъёддзинадыл ёмё 
инфраструктурёйы райрёзтыл. 
Йё саразыны хъёппёрис рав-
дыста Цёгат Ирыстоны Сёргъ-
лёууёг Сергей Меняйло. Фем-
бёлды ма уыдысты Уёрёсейы 
Транспорты министрады автомо-
билон ёмё бёлццёттё ласы-
ны горётаг транспорты къабазы 
паддзахадон политикёйы депар-
таменты разамонёг Александр 
Васильченко ёмё РЦИ-Аланийы 
Транспорты комитеты сёрдар За-
хъаты Алан. 
Нё республикёйы ныридёгён 

дёр ёххёстгонд ёрцыд ёхсё-
надон транспорт ног машинётёй 
раивыны егъау куыст. Федералон 
фёрёзты фёрцы ёлхёд ёрцыд 
28 ног трамвайы. Къазнайады 
сёрмагонд ёфстёутты, стёй ли-
зингы фёрцы ёлхёд ёрцыд 212 
ног автобусы. Ёмё ацы куыст 
хъёудзён адарддёр кёнын. 
Дзанайты Барис куыд бафип-

пайдта, афтёмёй ныртёккё 
уёлдай ахсджиагдёр у Дзёу-
джыхъёуы ёхсёнадон транс-
порты куыст рацаразын. Зёронд 
транспорт ногёй раивыны куысты 
ёргом здахын хъёуы канд адё-
мы ёдасдзинадмё ёмё бёлц-
цёттён фадёттё аразынмё нё, 
фёлё, се ‘нёниздзинадмё гёс-
гё сё авналёнтё цыбыр кёмён 
сты, уыцы адёмён дёр транс-
портёй пайда кёнынён ёнцон 
уавёртё аразынмё дёр. Ёхсё-

надон транспорты алы ран дёр 
хъуамё уа хъусынгёнинёгтё 
экраныл, стёй, банчы картёйё 
фёндаггагён бафидён кёмёй 
ис, ахём системётё. 
Ёхсёнадон транспорт рес-

публикёйы сног кёныны прог-
раммёйы архайыны фёрцы 
хёстёгдёр ёртё азмё Цёгат 
Ирыстонён федералон бюджетёй 
лёвёрд ёрцёудзён субсиди 300 
милуан сомёй фылдёр. 
Ёмбырды архайджытё ма ёр-

ныхас кодтой ёхсёнадон транс-
порт ёлхёнынён ёмё профилон 
инфраструктурё рацаразынён 
уёлёмхасён финансон ёххуысы 
ёндёр гёнёнтыл дёр. Хицён 
ныхасы аккаг ссис горётаг элек-
тронон транспорты инфраструкту-
рё райрёзын кёныныл. 

– Цёгат Ирыстон йё ных дары 
ёхсёнадон транспорты къабаз 
рацаразынмё ёмё, йё куыст 
хёрзхъёддёр цёмёй уа, ууыл 
архайы. Транспорты къабаз ра-
царазыны хъуыддаджы ёрцыд 
бирё ивддзинёдтё, фёлё но-
джы фылдёр куыст нырма ис ра-
зёй. Фёнды нё, цёмёй Цёгат 
Ирыстон фылдёр ёмё арёхдёр 
архайа Уёрёсейы Федерацийы 
Транспорты министрады хъёппё-
ристё ёмё нымёцон технологи-
ты. Ёппёт ног фёрёзты нысан у 
бёлццётты ласыны ёдасдзинад 
фылдёр кёнын ёмё сын сё уа-
вёртё хуыздёрёй-хуыздёр кё-
нын. Уыцы хъуыддаджы нын феде-
ралон оргёнты ‘рдыгёй дарддёр 
дёр ёххуыс кёй уыдзён, ууыл нё 
зёрдё дарём, – загъта респуб-
ликёйы Хицауады Сёрдар. 

РЦИ-Аланийы 
Сёргълёууёг 

ёмё Хицауады
 пресс-службё

 Национ проект 

Дыууё республикёйы ‘хсён хид
Цёгат Ирыстон-Алани ёмё Кёсёг-Балхъары республикёты арёнты ‘хсён, Лескены доны 

сёрты, хид сцалцёг кёндзысты 2027 азмё. Уыцы хиды сёрты машинётё рахизынц иу рес-
публикёйё ёмё Кёсёг-Балхъары арёнём ёрбахёццё вёййынц. 

Цёгат Ирыстоны Фёндаггон комитет куыд 
ёмбарын кёны, афтёмёй 2026 азы кёронмё 
хъуамё Лескены доны сёрты хид рацаразой, 
уый уыдзён «Дзёуджыхъёу-Ёрыдон-Цыкола-
Лескен-2»-йы регионалон фёндаджы 88,5 ки-
лометрыл. «Уый руаджы регионалон трассё 
фёивдзён, фадёттё дзы фёзындзён, Цёгат 
Ирыстонёй машинётё ёнцонёй цёудзыс-
ты ёмё Кёсёг-Балхъары арёнтём хёццё 
кёндзысты», – зёгъынц комитеты.
Куыстытё цёуынц национ проект «Инфра-

структурё цардён»-ы фёлгёты. Сарёзтой 
йё федералон проект «Регионалон ёмё бы-
нёттон фёндаггон хыз»-ы бындурыл. Хидыл 
уыдзён дыууё тёлмы, транспорт цёудзён 
дыууёрдём. Ёнёмёнг дзы фёзындзён 
ёдасдзинады тёлм, йё уёрх дыууё метры, 
афтёмёй, фёндаджы кёрётты фистёгёй- 
цёуджытён – тротуартё, згъёрёй гёрёнти-
мё. Уый руаджы фистёгёйцёуджытё маши-
нётёй хъахъхъёд цёудзысты.
Куыстытём бавнёлдтой фарон, нырмё йё 

техникон цёттёдзинад 30 процентмё схёц-
цё. Паддзахадон ёлхёнинёгты сайты куыд 
бёрёггонд ёрцыд, афтёмёй объекты арёз-
тады тыххёй бадзырды райдайён аргъ уыд 
368 милуан сомёй фылдёр. Цёгат Ирыстоны 
фёндаггон хызтё арёзт ёрцыдысты 50-ём 
азты, хидтё дёр уёд сарёзтой. 
Ныры домёнтён дзуапп нал дёттынц, уы-

мён сын бахъуыд реконструкци. Ёрмёст 
фарон регионалон ёмё муниципалон сконд-
ты ‘хсён фёндёгтыл рацарёзтой ёртё 
хиды, сё иумёйаг дёргъ – 190,4 
метры.

 
«ТАСС»

Республикё Цёгат 
Ирыстон-Аланийы 

социалон-экономикон уавёр 
2025 азы январь-ноябры

2025 азы январь-ноябры 
кусёндётты зилдухы бёрц 
(хи уагъд ёвгёд товар-
ты, стёй хи хъарутёй ёх-
хёстгонд куыстытё ёмё 
лёггёдты аргъ, ёндёр 
ран ёлхёд товартё уёй 
кёнынёй ист ёфтиаг) ра-
уад 237828,6 милуан сомы, 
ома, ёндёразы уыцы 
рёстёгимё абаргёйё, 
архайёг ёргътёй нымай-
гёйё, 106,8%.

2025 азы январь-ноябры, 
2024 азы уыцы рёстёги-
мё абаргёйё, промыш-
леннон куыстады индекст 
рауад 79,8%. 
Чъырдуры рауагъд кёй 

фёфылдёр, уый фёр-
цы пайдайаг къахинёгты 
амалкёнынады куыстады 
индекст рауад 104,8%.
Дзидзайё конд хойраг 

7,2%, ёхсыр 6,2%, нёлхё, 
сёрдён пастётё ёмё 
царв 58,3%, цыхтытё 5,7%, 
къёдор 37,0%, туаг ёхсы-
рёй конд хойраг 25,6%, 
спъирт 27,7%, суёрттё 
9,3% уёнгроггёнён нозт 
17,6%, сёрмагонд уёлё-
дарёс 27,8%, полимерон 
пленкётё 6,3%, ёвджын 
бёрцуёттё 27,4%, ёндёр 
ёрдёгуадзён ифтонг-
гёрзтё та 10,3% къаддёр 
кёй рауагъдёуыд, уый 
фёрцы хомагкусёг куыс-
тады индекс рауад 80,6%.
Къалбас рауагъдёу-

ыд 13,7%, сёлдёджытё 
– 5,6%, дзул ёмё гуыл-
тё – 5,4%, адджинёгтё 
– 18,1%, водкё – 49,8%, 
сырсыраг ёмё шампайнаг 
сёнтё – 9,6%, бёгёны – 
15,9%, керамикон агуыри-
дур – 2,0%, блоктё ёмё 
ёндёр ёмбырдгёнён 
арёзтадон дзаумёттё – 
74,9%, асфальт та – 32,4% 
фылдёр. 
Электрон тыхёй, газ 

ёмё доны тёфёй ёфси-
садёй; уёлдёф сыгъдёг 
кёнынёй куыстады  ин-
декс рауад 109,5%.
Донёй ёфсисадёй; дон 

иуварс уадзынёй, ёппа-
рёццёгтё ёмбырд кёнын 
ёмё сё ёфснайынёй, 
чъизидзинёдтё иуварс 
кёныны фёдыл архайдёй 
куыстады индекс рауад 
54,2%. 

2025 азы январь-ноябры 
архайды хуыз «Арёзтад»-
мё гёсгё ёххёстгонд 
куыстыты бёрц рауад 
25914,7 милуан сомы, ома, 
ёндёразы уыцы рёстё-
гимё абаргёйё, абар-
гё ёргътёй нымайгёйё, 
79,8% (2024 азы январь-
ноябры – 116,5%).

2025 азы январь-нояб-
ры сарёзтёуыд 437,2 мин 
квадратон метры цёрён-
уёттё, ома, 2024 азы 
январь-ноябримё абар-
гёйё, 9,8% къаддёр. Хи-
цён адёймёгтё кёй са-
рёзтой, уыцы хёдзёртты 
хай ёппёт цёрёнуётты 
бёрцёй рауад 52,1% (иу-
мёйаг фёзуатёй 227,8 
мин квадратон метры, ома, 
ёндёразы уыцы рёстёги-
мё абаргёйё, 0,8% къад-
дёр). 
Рагагъоммёйы бёрёг-

гёнёнтём гёсгё, 2025 
азы январь-ноябры ёп-
пёт хъёууонхёдзара-
дон куыстуётты куыстады  
бёрц рауад 30806,8 мил-
уан сомы, ома, 2024 азы 
уыцы рёстёгимё абар-
гёйё, абаргё ёргътёй 
нымайгёйё, 91,6%.
Ранымадмё гёсгё, 2025 

азы ноябры кёрон ёппёт 
хуызты хёдзарёдты уыд 
стурвосы 92,2 мин сёры 
(ома, ёндёразимё абар-
гёйё, 9,8% къаддёр), 
адонёй хъуццытё уыдыс-
ты 38,8 мин сёры (9,6% 
къаддёр), хуытё – 5,3 
мин сёры (56,9% къад-
дёр), фыстё ёмё сёгъ-
тё – 76,2 мин сёры (34,4% 
къаддёр), мёргътё та – 
1081,2 мин сёры (10,8% 
къаддёр).

2025 азы ноябры кёрон, 
ёндёразы уыцы рёстё-
гимё абаргёйё, хъёу-
уонхёдзарадон куыстуёт-
ты стурвосы нымёц 22,6% 
(уыимё хъуццыты нымёц 
23,2%), фыстё ёмё сёгъ-
ты нымёц 54,3%, мёргъты 
нымёц та 32,7% фёкъад-
дёр.

2025 азы январь-ноябры 
ёппёт хуызты хёдзарёд-
тё, ранымадмё гёсгё, 
ёргёвдынён рауагътой 
51,4 мин тоннёйы фос 
ёмё мёргътё (удёгас 
уёзёй нымайгёйё), 229,4 
мин тоннёйы ёхсыр ёмё 
72,1 милуан айчы. 

2025 азы ноябры кёрон, 
2024 азы уыцы рёстёги-
мё абаргёйё, хъёууон-
хёдзарадон куыстуёттё, 
фос ёмё мёргътё ёр-
гёвдынён удёгас уёзёй 
нымайгёйё) рауагътой 
18,6%, ёхсыр та – 4,4% 
къаддёр, айчытё рауагъ-
дёуыд 61,5% фылдёр. 

2025 азы январь-нояб-
ры хъёууонхёдзара-
дон куыстуёттё (ёппёт 
куыстуёттё фос ёмё 
мёргътё ёргёвдынён 
(удёгас уёзёй) нымай-
гёйё) иу хъугёй ёр-
дыгътой 4974 килограммы 
ёхсыр (2024 азы январь-
ноябры – 4785 килограм-
мы). 

2025 азы январь-ноябры, 
ёндёразы уыцы рёстёги-
мё абаргёйё, хъёууон-
хёдзарадон куыстуёттё 
фос ёмё мёргътё (удё-
гас уёзёй нымайгёйё), 
стёй ёхсыр ёмё ёхсы-
рёй конд хойраг рауагътой 
къаддёр, хор ёмё ёйчы-
тё та – фылдёр.

2025 азы январь-ноябры 
архайды ёппёт хуызты 
куыстуётты автомобилон 
транспорты уёзты зил-
духы бёрц рауад 9561,6 
мин тоннё-километры, 
ома, ёндёразы уыцы 
рёстёгимё абаргёйё, 
3,2% фылдёр. Уыцы рёс-
тёгмё бёлццётты зилду-
хы бёрц рауад 82,0%.

2025 азы январь-ноябры 
розницёйы базарады зил-
духы бёрц рауад 191940,0 
милуан сомы, ома, ёндё-
разы уыцы рёстёгимё 
абаргёйё, 103,8%. Ён-
дёразы уыцы рёстёгимё 
абаргёйё, базарадон ку-
сёндётты ёмё базарты 
ёдде архайёг  индивиду-
алон амалиуёггёнджы-
ты зилдухы бёрц рауад 
104,1%, розницёйы базар-
тё ёмё армукъаты товар-
тё ауёйчындёуыд 2,8% 
фылдёр. 

2025 азы январь-ноябры 
ёхсёнадон хёлцы зилду-
хы бёрц рауад 8511,1 ми-
луан сомы, ома, ёндёразы 
уыцы рёстёгимё абар-
гёйё, абаргё ёргътёй 
нымайгёйё, 109,9%.

2025 азы январь-ноябры, 
ёндёразы уыцы рёстёги-
мё абаргёйё, оптон база-
рады зилдухы бёрц рауад 
80,2%.

2025 азы январь-ноябры 
адёмён ёхцайыл лёг-
гёдты бёрц рауад 41844,0 
милуан сомы, ома, ёндё-
разы уыцы рёстёгимё 
абаргёйё, 6,0% фылдёр. 

2025 азы ноябры кёрон, 
2024 азы декабримё абар-
гёйё, товартё ёмё лёг-
гёдты фёлхасадон ёргъ-
тыл бафтыд 5,5%, уыимё 
промышленнон товарты 
ёргътыл – 4,3%, лёггёдты 
ёргътыл – 9,0%, хойраджы 

ёргътыл та – 4,7%.
2025 азы январь-октябры 

кусёндётты кёронбёт-
тён финансон бёрёггё-
нён (ёфтиагёй хёрдзтё 
аппаргёйё) рауад ёвёрц-
цаг, йё бёрц уыд 683,0 
милуан сомы. Ёфтиагёй 
фылдёр кёй хёрдзтё уы-
дысты, 2025 азы январь-
октябры ахём куыстуётты 
бёрц, ёндёразы уыцы 
рёстёгимё абаргёйё, 
8,7 процентон хайы фё-

къаддёр ёмё рауад 
41,3%.

2025 азы январь-октябры 
хуымётёджы рёстёмбис 
нымад мызды бёрц рауад 
51557,9 сомы, ома, ён-
дёразы уыцы рёстёгимё 
абаргёйё, 13,3% фыл-
дёр. Ёцёг мызды бёрц 
рауад 104,4%.
Кёй ёмгъуыд аивгъу-

ыдта, экономикон архай-
ды иртёстгонд хуызты 
кусёндётты мызды ахём 
хёс (чысыл амалиуёгады 
объекттёй фёстёмё) ацы 
хёсы тыххёй бёрёггё-
нёнтё бавдисёг кусён-
дётты  2025 азы 1 декабры 
нё уыд. 

2025 азы ноябры кёрон 
РЦИ-Аланийы Адёмён 
куыстдёттёг комитеты 
официалон уагёй регис-
трацигонд ёгуыст адёмы 
нымёц рауад 2151 адёй-
маджы, ома, ёндёразы 
уыцы рёстёгимё абар-
гёйё, 6,1%, раздёры 
мёйимё та абаргёйё, 
2,0% фылдёр. 2025 азы 
ноябры кёрон кусёг адё-
мы нымёцёй официалон 
уагёй регистрацигонд 
ёгуыст адёмы бёрц уыд 
0,7%, ёндёразы амынд 
заман та – 0,6%.

«Цёгат Кавказстат»-ы 
цёгатирыстойнаг 

управлени

 Хъёбатыртё нё мёлынц 

Бедойты Игорь 
ёмё Гаджиты Вадимы номыл…

Алагиры районы мидхъуыддёгты хайады ветеран-
тё, хайады кусджытё, ёхсёнады минёвёрттё сис-
ты, сёрмагонд ёфсёддон операцийы чи фёмард, уыдо-
ны ёрымысыны  хъуыддаджы архайджытё. Сё номыл 
сё уарзон 3-ём скъолайы байгом кодтой мемориалон 
фёйнёджытё. Ёмё ныр рёнхъгёй чи ралёууыд, уыцы 
сабитём афтё каст, ёмё лёгдзинад равдисёг лёппуты 
не ‘вдёлд худынмё, хъазынмё, фыдуёгтё кёнынмё. 
Фёлё уыдон дёр уыцы-иу фёндагыл рацыдысты, сё 
размё рёсугъд фёндтё ёвёрдтой… Ёрмёст лёгёвза-
рён заман куы райдыдта, уёд райстой хёцёнгарз…

Кадджын уазджыты 
‘хсён уыдысты Ёнахъом-
ты хъуыддёгты хистёр 
инспектор Сёбанты Али-
нё, пъёлицёйы кёстёр 
лейтенант Икъоты Георги, 
районы Ветеранты советы 
сёрдар Бицъоты Олег, 
Ёхсёнадон советы уёнг, 
журналист Татьянё Бай-
бородова, скъоладзаутё. 
Сёрмагонд ёфсёддон 
операцийы архайджыты 
бинонтё, хиуёттё, зон-
гётё, ёмбёлттё дёр уы-
дысты хуынд адёмы ‘хсён.
Мемориалон фёйнё-

джытё систы адёймаджы 
удуёлдай хъёбатырдзи-
над ёвдисёг, царды сё-
раппонд хиуыл чи нё 
бацауёрста, уыцы ёры-
гётты лёгдзинады ны-
сан. Бедойты Игорь ёмё 
Гаджиты Вадим уыдысты 
Алагиры 3-ём скъолайы 
рауагъдонтё, фёмард сты 
Украинёйы сёрмагонд 
ёфсёддон операцийы 
хёстё ёххёстгёнгёйё.
Ацы кадджын фембёлд 

амонгёйё, раздёр рай-
хъуыстысты ёрыгон хъё-
батырты биографитё, ныр 
сё нёмттё ёнустём баз-
зайдзысты адёмы зёр-
дёты, мемориалон фёй-
нёджытыл. Сё амёлёты 
фёстё хорзёхджын ёр-
цыдысты Лёгдзинады ор-
дентёй. Сё цыбыр, фёлё 
мидисджын цардвёнда-
джы алы къёхдзёф дёр 
хъуыстис сёрыстырёй. 
Адём ёдзёмёй лёууы-
дысты ёмё хъуыстой, сё 
уадултыл цы цёстысыгтё 
згъёлд, уыдон-иу ёф-
сёрмхуызёй асёрфтой…
Сёрмагонд ёфсёддон 

операцийы фыццаг бо-
нёй Бедойты Игорь уыд 
58-ёфсады Дзёуджы-
хъёуккаг мотоёхсёг пол-
чъы рёнхъыты. Архайдта 

Херсон ёмё Запорожьейы 
облёсттё ссёрибар кё-
ныныл, горёт Васильевкё-
йыл тохы. 2023 азы Игоры 
батальон йёхимё райста 
знаджы ёрбабырст, нё 
хъёбатыр лёппуты руа-
джы сё ёддёдёр ап-
пёрстой, сё ахстбына-
тёй нё сызмёлыдысты. 
Ёртё азы дёргъы сер-
жант Бедойы-фырт Фыды-
бёстёйы хёдбардзинад 
уёндонёй хъахъхъёдта.
Цы лёгдзинад ёмё ёв-

зыгъддзинад ёвдыста, уый 
тыххёй йё снысан кодтой 
хайады разамонёгёй, 
2025 азы ссис взводы ко-
мандир. Бацёттё кодтой 
прапорщикы цин ын рат-
тыны бардзырд, фёлё 
Бедойты Игорь уый нал 
базыдта… Уыцы хъысмёт-
лыггёнён ёхсёв Бедойы-
фырт постытёй иумё ра-
цыд, йё дёлбаруёвёг 
адёмён радиостанцёйы 
аккумулятортё раттыны, 
уавёр равзарыны тыххёй. 
Фёстёмё цёугёйё йё 
машинёйыл сёмбёлд 
знаджы дрон. Игорь уым 
фёмард.

Хёстоны цард аскъуыд 
2025 азы 6 августы За-
порожьейы фронты Ва-
сильевкёйы арёны. Цы-
дис ыл 39 азы… Бедойты 
Игорь хорзёхджын ёрцыд 
Суворовы, Жуковы, «Хёс-
тон намысы тыххёй», 
«Сёрмагонд ёфсёддон 
операцийы архайёг»-ы 
майдантёй. Йё хёстон 
хёс ёххёст кёнгёйё 
кёй фёмард, уый тыххёй 

хорзёхджын ёрцыд Лёг-
дзинады орденёй…
Взводы командир Гаджи-

ты Вадим, йё фёсномыг 
«Вадо» йёхи равдыста 
бёрнон ёмё хиуыл ёна-
уёрдон тохгёнёгёй. Йе 
‘мбёлттё йыл ёууёнды-
дысты, уыд взоды разамо-
нёг. Йё хёстон ёмтох-
гёнджытё дзы сёрыстыр 
уыдысты, хуыдтой йё сё 
«фыд», ёмбёрстой йын 
йё хёрзаудён архайд, 
хъуыддагыл ёнувыддзи-
над. Кёддёриддёр йе 
‘мбёлтты сёраппон цыд 
тохы быдыры, кёд ёмё-иу 
цардён тёссаг уавёрты 
уыдысты, уёддёр Вадим 
цёфты тохы быдыры ни-
куы ныууагъта. Йёхёдёг-
иу сё рахаста.
Запорожьейы облёстмё 

Гаджиты Вадим ацыд сёр-
магонд хёстон хёс ёх-
хёст кёнынмё 28 апрелы. 
Фёлё, йё взвод бахауд 
знёгты дронты ёхстыты 
бынмё, уыцы тох ын рауад 
фёстаг. Хъёбатырыл цыд 
47 азы, цы ёвзыгъддзи-
над равдыста, уый тыххёй 
йын йё амёлёты фёстё 
раттой Лёгдзинады орден. 

Ёппёт уыдёттё адёмы 
зёрдёты бауагътой рыст 
ёмё ёнкъарддзинад.
Мемориалон фёйнё-

джытё байгом кодтой Бе-
дойты Игорь ёмё Гаджи-
ты Вадимы хиуёттё. 
Хъуыстысты арфёйы ны-
хёстё сё ныййарёг ма-
дёлтён, фыдёлтён, сё 
цоты Фыдыбёстёмё уар-
зондзинады кёй схъомыл 
кодтой, ёцёг патриоттё 

сё кёй рауайын кодтой, 
уый тыххёй. Бынтон лём-
бынёг ёппёт хабёрттём 
хъуыстой скъоладзаутё, 
уыдыстё ёнкъард ёмё 
хъуыдыджын. Мемориа-
лон фёйнёджытё бай-
гом кёныны фёстё сём 
бацыдысты хиуёттё, сё 
мисинёгтё сабыргай 
хъуыстысты, алчидёр сё 
ёрхъуыды кодта амонд-
джындёр, цинёйдзаг 
цаутё.
Ахём рёстёг бынтон 

ирдёй разыны фёлтёр-
ты бастдзинад, кёстёр-
тё ёппёт уыдёттё кёй 
нё ферох кёндзысты, 
уый. Ацы хъуыддаг рауад, 
ёмхуызонёй йыл кёй ба-
куыстой, кёй бацархайд-
той, уый фёрцы. 3-ём 
скъолайы минёвёрттё 
Тедеты Элинё ёмё Гу-
салты Альбинёйы бавё-
рён бёрёг уыд. Ацы ме-
мориалон фёйнёджытём  
рёзгё фёлтёртё цёу-
дзысты ёппынёдзух… 

ГЁЗЗАТЫ Зёринё, 
Алагиры районы 
мидхъуыддёгты 

хайады инспектор 

 Социалон ахадындзинад 

Фёкёсынхъуаг адёмён ёххуыс
Хуссар Ирыстоны «Цёрджыты социалон ёххуысы 

центр» фарон сё хыгъдмё райстой 490 адёймаджы. 
Центры разамонёг ДЖИОТЫ Зёринё куыд фёбёрёг 
кодта, афтёмёй сё кусджытё лёггад кёнынц, ёвёгё-
сёгёй, иунёгёй чи баззад, инвалид чи у, ацёргё, сё 
авналёнтё цыбыр кёмён сты, уыдонён.

Лёггадгёнджытё сём хёдзёрттём бацёуынц, сё 
курдиатмё гёсгё сын продукттё, хостё балхёнынц, 
хостё сём фёхёццё кёнынц. Бахъуыдис, зёгъгё, уёд 
сын баххуыс кёнынц документтё паддзахадон ёххуыс 
райсыны фёдыл бацёттё кёныны. Кёд ёмё сё искё-
цы йёхи ёвзёр фенкъары, уёд ёй уайтагъд бакёнынц 
пансионат «Забота»-йы ёвджид.
Социалон кусджытё дыууё-ёртё хатты бабёрёг 

кёнынц фёкёсынхъуаг адёмы. Фёцёрыны ёппын-
къаддёры бёрц сын тынг ныллёг у, уымё гёсгё сын 
паддзахад афёдз иу хатт материалон ёххуыс бакёны. 
Ёрмёст 2025 азы ёххуысхъуаг адёмёй комкоммё со-
циалон ёххуыс райстой 100 адёймагёй фылдёр. Уый 
тыххёй ис Хуссар Ирыстоны Хицауады сёрмагонд уы-
наффё.
Уыцы уынаффёйы руаджы гуырдзиаг экстремистты 

ёрбабырсты рёстёг цёфтё райсёг, 1-аг ёмё 2-аг 
къордты инвалидтё, гуырдзёй инвалид уёвёг, бирё-
сывёллонджын бинонты, 1-аг къорды инвалидтё, гуыр-
дзиаг-ирон хёсты фёмардуёвёг архайёджы бинонтё, 
«Цёрджыты социалон ёххуысы центр»-ы хыгъды лёу-
уёг ёгуыст кёнё куыстхъом чи нёу, сидзёр сывёл-
лёттё дарёг, царды уёззау уавёрты бахауёг –  уыдон 
свёййынц социалон ёххуысы хицёуттё.

Социалон ёххуыс раттыны размё уал сбёлвырд кё-
нынц ёфтиёгты бёрц, ёрхатёг адёймаджы кар, йё 
бинонты уавёр ёмё ёндёр фёзилёнтё. Ёвёрёз 
адёймаг райсы 30 мин сомы, ёвёрёз бинонтё – 50 
мин сомы. Ахём ёххуыс дыккаг хатт дёттынц, нырмё 
газ кёмё нёма ис, уыцы бинонтё ёмё адёмён, цё-
мёй сё бон суг ёмё ёвзалы балхёнын уа. Уёд радих 
кёнынц 20 мин сомы. Уыдёттё конд цёуынц Хуссар 
Ирыстоны Фёллой ёмё социалон ёххуысы министра-
ды фёрцы.

УАЛЫТЫ Гугули 

 Ёмбырд 

Ныхас ёдасдзинады фарстатыл 
Цёгат Ирыстоны 

Сёргълёууёг Сергей 
МЕНЯЙЛО республи-
кёйы барадхъахъхъё-
нёг, тыхы ёмё цёст-
дарёг ведомствёты 
разамонджыты, стёй 
районты минёвёртты 
архайдимё сарёзта Опе-
ративон штабы ёмбырд. 

Фароны куысты бёрёг-
гёнёнтё бахынцгёйё 
ёмё ацы азы нысан-
тё сбёлвырд кёнгёйё, 
ёмбырды архайджытё 
ёрныхас кодтой Цёгат 
Ирыстоны территорийыл 

ёдасдзинадён фадёт-
тё саразыны фарстатыл. 
Фембёлды архайджыты 

ныхасмё гёсгё, ёппёт 
размёвёрд хъуыддёгтё 
саразынён нё регионы 

ис фаг хъарутё ёмё фё-
рёзтё. 
Уё зёрдыл уын лёууын 

кёнём: ахсджиаг инфра-
структурёйы объектты, 
стёй, адём бирёгёйт-
тёй кём вёййынц, ахём 
бынётты ёдасдзинадён 
ахъаз кёнынён уёлём-
хасён мадзёлттё арёзт 
кёмё гёсгё ёрцыдысты, 
Уёрёсейы Президенты 
Указёй Цёгат Ирыстоны 
дарддёр архайы цёттё-
дзинады ахём бындурон 
фётк. 

РЦИ-Аланийы 
Сёргълёууёг ёмё 

Хицауады пресс-службё

 Ёрдзы нывтё  

Зымёгон афон хёхбёс-
ты сабыр ёмё ёдзём у. 
Сёрдыгон дёр дзы, ту-
ристтёй уёлдай, уый-
бёрц змёлёг нё фендзы-
нё. Хохёгты ёппындёр 
бонасадёнмё никуы фев-
дёлы, афёдзы дёргъы 
хёдзары архайд – бирё. 
Фос ёмё зёххы куыстёй 
цёрынц хёхбёсты адём. 
Фёлё ёрдзён дёр йё 

бындур фехёлд. Незаманты 
хёхбёсты зымёг тызмёг 
ёмё карз уыдис.  Къостайы 
загъдау, лёджы ёмбёрц-иу 
ёруарыд мит. Зёйты бын-
иу фесты хёххон хъёутё. 
Донхауёнтё ёмё ёхсёр-
дзёнтё та-иу их банорста. 
Ныр та зымёджы мёйты 
фёндёгтён сё рыг кёлы. 
Кёд ёруары мит, уёддёр 
цалдёр бонмё атайы. Ёр-
мёст, уыцы ёдзём халы 
фосы уасын. 
Иубон хъуыддаджы фё-

дыл абалц кодтон Куыртта-
ты коммё, Хёрисджынмё. 
Хъёу уыд сабыр, ёрмёст  
бонхёрёнтё ёмё ёнда-
рёнтёй хъуыстис  уёрыч-
чыты уасын, сё мадёлтём 
згъордтой сёрвёттё ёмё 
саппытёй. Фёсал къахтой 
сё чысыл лёмёгъ сёф-
тёджытёй. Фосы хицау  йё 
фысты дзуг кёсёнцёсты-

тёй хъахъхъёдта, ёмё-
иу сё йё цёстытёй куы 
айста, уёд-иу фёлмён худт 
бакодта. Хосы мёкъуылты 
цъуппытыл цыма урс ны-
мётхудтё ныччындёуыд, 
уыйау дардмё ёрдёг урс 
бурёй зынынц. Цы ма уыда-
ид аивдёр зымёгон ёрдзы 
нывтё фенынёй? Туристтё 
та сё сё телефонтём ис-
той, зымёг у, уёддёр сё 
цёуын нё уадзынц, нё сё 
хъызт уромы, нё – уазал. 
Хёхбёсты дёр куынёггён-
гё цёуы фос. Бирётё сё 
канд хохы нё, фёлё быды-
ры дёр нал дарынц, уымён 
ёмё сын хизёнуёттё нал 
ис, тугдзых сырдтё та сём 
бонсихорафон лёбурын 
байдыдтой, адёмёй дёр 

нал тёрсынц, уёлдайдёр  –
зымёгон бонты.  
Бынёттон цёрджыты  

ирон пецты суджы арты  
фёздёг хёдзёртты сёрмё 
бёзджын халау уёлёрвтём 
цёуы ёмё уёлдёфы тыгъ-
дады ёрбайсёфы. Ахём 
пецты къёйтыл-иу нё фы-
дёлтё нартхоры цёкуытё 
ёмё картёфтё фыхтой. 
Абон бирё хистёртё зёр-
дёйён адджынён ёрхъуы-

ды кёндзысты уыцы бонтё. 
Фёлё ком комы хуызён 
нал у, хёлд ёрцыд йё исто-
рион рагон хуыз, цъёхсёр 
бёрзонд нырыккон галуан-
тёй уёлдай дзы адёймаг 
цымыдисагён цы фена, уый 
нал ис. Кёмдёр ма хъёу-
ты иугай рагон тъёпёнсёр 
хёдзёрттё ис, ёмё адёй-
маджы зёрдё дёр уыдон 
ёлвасынц сёхимё.     

 Аивад  

Хъисфёндыр раздёхта 
ёнусты фёлмёй

ИЛАТЫ Тимуры зарёг "Фёцёуын дём" радио "Алани"-йы уылёны 
алы бон дёр хъусём. Зарёджы нын хёссы ныхасы цин, ныхасы фарн. 
Сыгъдёг ёмё рёсугъд хъёлёсы мыртё зёрдё агайынц, йё ёрфытём 
ныххизынц.
Тимуры дада Хъуылаты Григори 

арёх кодта хъайтарон ёмё адёмон 
зарджытё, афтёмёй сёвзёрын код-
та лёппуйы зёрдёйы стыр уарзон-
дзинад национ культурёмё, хъайтарон 
зарджытём. Ёвёццёгён, уый тых-
хёй равзёрста аивады фёндаг дёр. 
Ахуыр кодта Гергиты Валерийы но-
мыл аивёдты колледжы вокалон хай-
ады. Йё тырнындзинад ёй дарддёр 
акодта Краснодары консерваторимё. 
Оперон-вокалон хайады студент уыдис 
уарзон йё ахуыргёнджытён. Тимуры 
йеддёмё студентты 'хсён ёрыгон те-
нор нё уыд, ёмё йё цёстыгагуыйау 
хъахъхъёдтой ахуыргёнджытё. Фёлё 
йё уавёртё къуындёг уыдысты ён-
дёр горёты цёрынён, ёмё афёдзы 
фёстё ныууагъта консерватори. Бёр-
гё йын лёгъстё кодтой ахуыргён-
джытё, цёмёй ма уадза йё ахуыр, 
сёхи хёдзёрттём дёр ма йё хуыд-
той цёрынмё. Фёлё ирон лёппу йё 
сёрмё уый  не 'рхаста. Уыцы рёстёг 
уёззау рынчын фёци йё фыд, ёмё 
уёд ратагъд кодта йё фыдыуёзёгмё.

2007 азы Тимур райдыдта кусын Цё-
гат Ирыстоны Оперё ёмё балеты  те-
атры. Ирон оперё "Нарты фёткъуы" 
йын ёрхаста стыр ёнтыстдзинад, 
равдыста дзы Ёхсёртёджы фёл-
гонц. Ацы роль ын ёппёты уарзондёр 
у, уымён ёмё ирон ёвзагыл уыдис. 
"Нарты фёткъуы"-йы оперёйы 
фёстё Тимурён саккаг кодтой кад-
джын национ преми "Нарты фёткъуы". 
Тимуры курдиат канд зарёджы ём-

бёхст нё уыд, арёхсы хъёдгуыст кё-
нынмё дёр. Театры кусгёйё-иу арёх 
бацыд, сувениртё кём уёй кёнынц, 
ахём дуканимё. Уым  иуахёмы фед-
та ирон бёгёныйы кёхц, Моурауты 
Сосланы арёзт. Уыцы аз Дзёуджы-
хъёуы Бёстёзонён музейы кёрты 
Сослан байгом кодта цех нё фыдёлты 
музыкалон инструменттё сног кёныны 
тыххёй. Тимуры зёрдё дёр ахсайдта 
ацы куыстмё ёмё йемё кусын рай-
дыдта. Лёмбынёг каст дёсны кусё-
джы архайдмё ёмё йын йё алы фез-
мёлд йё зёрдыл дардта, афтёмёй 
базыдта национ музыкалон инстру-
менттё аразын. Йё бёллиц уыдис 
зындгонд Сланты Гахайы хъисынфён-
дыр сног кёнын.

— Ёнцон мын нё уыд ацы хъуыддаг, 
уымён ёмё мё фёндыд нырыккон 
хуыз нё, фёлё, Гахайы фёндыр ца-
вёр уыд, суанг йё алы хаххы онг дёр, 
ахём ёй саразын. Литературон му-
зейы мын Цогойты Батрадз Темыраты 
Мироны къамты архивёй систа Гахайы 
хъисынфёндыры къам ёмё мын ёй 
ратта. Къам зёронд кёй уыд, уымё 
гёсгё хорз нё зындысты музыкалон 
хёзнайы нывтё, хёххытё. Лыстёг 
куыст    уыдис, фёлё йыл бёл-
вырд бацархайдтон уёддёр, 
ёмё йын йё халдих сарёз-
тон. Бёстёзонён музеймё йё 
бахастон ёмё йё Хъантемыраты Эль-
брусы стъолыл куы ёрёвёрдтон, уёд 
йё дисён кёрон нал уыд. "Мёнё 

цёмё бёллыдтён, уый федтон", — 
зёгъгё, фёкодта. Фёстёдёр хъи-
сынфёндыр музейы ног равдысты 
куы равёрдтой, уёд ём сцыбёл Хё-
бёлаты Фатимё, уёды культурёйы 
министр, ёмё  йё балхёдта. Дард-
дёр фёндыры хъысмёт нал зонын, – 
дзырдта мын Тимур. — Ныр та кусын 
дыууадёстёнон фёндырыл. Ацы ин-
струменты хуыз нё баззади, ис ёр-
мёст къамты. Сланты Гаха фёстаг 
кадёггёнёг уыд, кадджытё дыу-
уадёстёноныл чи кодта, уыдонёй. 
Таурёгъмё гёсгё, дыууадёстёнон 
фёндыр тугисыны ёгъдау "фесёфта" 
дыууё мыггаджы 'хсён, ёмё нымад 
ёрцыд табуйагыл. 
Зёронд музыкалон хёзна фыдёй-

фыртмё цыдис иу хицауёй иннёмё, 
афтёмёй бахауд нывгёнёг Тугъанты 
Махарбегмё. Уый йё балёвар кодта 
Цёгат Ирыстоны Бёстёзонён музе-
йён… Хёзна уырдыгёй 60-ём азты 
фесёфт. Баззадысты ма ёрмёст йё 
къамтё ёртё хуызы. Уыцы къамтём 

гёсгё райдыдтон ёз дёр дыууадёс-
тёнон аразын. 
Тимур биноныг сахуыр кодта къам-

мё гёсгё фёндыры нывтё ёмё ар-

хайы, ёцёгёй цавёр уыдис, ахёмёй 
йё равдисыныл. Фёнды йё хъайта-
рон зарджытё йёхи къухтёй конд 
фёндырты зёлтимё зарын. Ёмё 
нё уырны, йё къухы, ёнёмёнг, кёй 
бафтдзён. 
Тимурён ис бинонтё, дыууё чы-

сыл хъёбулы Афинёт ёмё Агуындё. 
Ёрыгон ныййарджытё сём дзурынц 
иронау. Тимур йё цардёмбал Лянё-
имё сё хёс мадёлон ёвзаджы раз 
зёрдиагёй ёххёст кёнынц. Уый та у 
фёзминаг хъуыддаг абоны бирё ирон 
бинонтён. Йёхицён ын мадёлон ёв-
заг йё мад Ритё ёмё йё фыд Эдуард 
куы нё бауарзын кодтаиккой, куы нё 
хъуыстаид ёвзаджы мыртё йё фыды 
хёдзары, уёд абон ирон "уырыссаг" 
суыдаид. 
Уый тыххёй ёдзух дзырдёуы, ма-

дёлон ёвзаджы хъысмёт бинонтёй 
цёуы, зёгъгё. Тимур йё адёмы 
патриот у, зёрдёйё риссы йё 
ёвзаджы фидёныл ёмё архайы йё 
аивады фёрцы уыцы фидёны рёсугъ-
дыл. Ноджы фылдёр ын ёнтысёд!

 Иудзинады аз  

Иумё – ёнгомёй, ёмзондёй
2026 аз УФ-йы Президенты Указмё гёсгё, нымад 

ёрцыд нё бёстёйы адёмты иудзинады азыл. Ацы 
хъёппёрис 2025 азы нациты ‘хсён ахастдзинёд-
ты фёдыл Кремлы  ёмбырды архайджыты размё 
рахаста Ёппётуёрёсейаг хъазахъхъаг ёхсёнады ата-
ман Виталий Кузнецов. Уёрёсе зёххы къорийыл ны-
мад цёуы ёппёты бирёнациондёр бёстёйыл. Цёры 
дзы 150 этникон къорды, адёмтё ныхас кёнынц 277 
ёвзаг ёмё диалектыл. Уыцы бирё адёмтё сты нё 
бёстёйы егъау ёмё сёйрагдёр тых.
Иудзинад нё бёстёйы 

адёмты ‘хсён фехёлд ра-
царёзты дуджы ёмё нын 
бирё цёлхдуртё сёв-
зёрын кодта нё царды. 
Сыхаг сыхаджы нал ём-
бёрста, ёфсымёр ёфсы-
мёрмё хёцёнгарз систа. 
Ацы ёнамонд миниуджытё 
нын фёсфурдаг паддзахад 
тыххёй не ‘хсёнады ныф-
фидар кодта. Сё нысантё 
цы уыдысты фёсарёйнаг 
«глобалисттён», уый абон 
бёлвырд бамбёрстам. Чъи-
зидзинад ёмё хёрам тых-
ты фёрцы советон царда-
рёзт чи фехёлдта, уыдоны 
пълан кёронмё сёххёст 
кёнын, Уёрёсе бындза-
рёй фесафын ёмё йын 
йё ёрдзон хъёздыгдзи-
нёдтё сёхирдём ассивын. 
Уыцы фыдгёнёг паддза-
хады азарёй дунейы бирё 
бёстётё бабын. Бауён-
дыд сём, хъёхъхъаг куыдз 
куыд къёпп кёны, афтё. 
Фёлё сын Уёрёсеимё 
бёндён ивазыны хъарутё 
Стыр Хуыцау нё ратта, нё 
бёстё 90-ём азты лёмёгъ 
куы уыдис, уёддёр ём сё 
ныфс нё бахастой ёргом. 
Ёддагон знёгтё архайдтой 
алыхуызон ныхмёдзинады 
мадзёлттыл, адёмты  кё-
рёдзиуыл ардауыныл, фы-
дёх ёмё сын ёнёуынонд-
зинад се ‘хсён тауыныл, 
ёнтысгё дёр сын кодта. 
Нё бёстёйы цёрджытё 
цалдёр къордыл адихтё 
сты. Кёрёдзийы интернеты 
хызты куыйтау ёхсыдтой, иу 
иннёйы цыфыддёр чъизи 
ёвзагёй хуыдта. 
Цёгат Ирыстоны дёр 100 

нацийё фылдёр цёры. Сты 
алыхуызон динтыл хёст. 
Фёлё Ирыстон у ирон 
адёмы республикё, ёмё 
йё цёрджыты фылдёр хай 
дёр, кёй зёгъын ёй хъё-
уы, сты ирёттё. Хёлардзи-
над ёмё ёфсымёрдзинад 
нё туджы ис, нё фыдёлтёй 
нын баззад ацы миниуёг 
ёмё абон дёр нё уёнгты 
ёнхъёвзы. Чифёндыдёр 
нём уазёгуаты ёрцёуёд – 
алкёмён дёр нё зёрдётё 
«байгом» кёнём, баузё-
лём сыл. Бахъуаджы сахат 
ёххуысмё атагъд кёнём, 
нё цёхх ёмё кёрдзын дих 
кёнём алкёимё дёр. Ирон 
лёгён йё кад ёмё намыс 
дёрдтыл хъуыстгонд сты. 
Ирон адёмён стыр аргъ 
кёй кёнынц дунейы бирё 
бёстёты, уый дызёрдыггаг 
нёу. 
Ёрёджы Португалийы 

разамынд зёрдёбын ар-
фётё фёкодтой  зилгёйаг 
амалхъом Хёблиаты Вя-
чеславён. Вячеслав бирё 
азты дёргъы кусы Порту-

галийы ёмё, куыд нёхи 
Ирыстоны, афтё уымы ёх-
сёнадён дёр ёххуыстё 
кёны гёнён ёмё амалёй. 
Фарон сарёзта ёмё бай-
гом кодта, ирон туг кёй 
дадзинты ёнхъёвзта,  Пор-
тугалийы уыцы фыццаг къа-
рол Аддакы бюст. Къаролы 
алайнаг уидёгты фёдыл 
ма сё музейы равдыст дёр 
уыдис. Стыр цымыдисимё 
йём кастысты Португалийы 
цёрджытё. Уёдё исто-
рийы йё ном ирдёй баз-
зад ирон паддзахы фырт 
Сослан-Цёразонён дёр. 
Кёд Ирыстонён ницы са-
рёзта, уёддёр Гуырдзы-
стоны хъысмёты стыр фёд 
ныууагъта. Куыд этникон 
къорд, афтё сё бахъ-
ахъхъёдта бынсёфтёй, 
Константинополь ёмё 
сём Византийы «ёл-
дёрттё» куы лёбурд-
той, уёд. Сослан сфидар 
ёмё фёуёрёхдёр кодта 
Гуырдзыстоны арёнтё. 
Ирон лёджы руаджы хъахъ-
хъёд ёрцыдысты куыд хи-
цён адём, афтё. Къарол 
Артуры мыггаг дёр Франц, 
Англис, Итали ёмё ёндёр 
бёстёты ахуыргёндтё 
ирон адёмимё бёттынц 
ёмё нын, ёвёццёгён, 

ахём стыр аргъ дёр уымён 
кёнынц. Туаты Теминё 
дунейы бёстёты фёзылд 
Артуры тыххёй ёрмёг ём-
бырдгёнгёйё, ёмё нын 
уый фёстё бирё цымыди-
саг хабёрттё ракодта йё 
документалон кинонывты. 
Ирыстоны бирё наци-

тё хёларёй, ёмзондёй 
цёрынц. Ницы сын ис дих-
гёнинаг, уаринаг. Уыцы 

хъуыддагыл бёстон ёмё 
бёрнонёй архайы ёх-
сёнадон организаци «Нё 
Ирыстон», йё сёргъы ку-
ырыхон разамонёг Лагку-
ты Вячеслав, афтёмёй. 
90-ём азты куы сёвзёрд 
ацы змёлд, уёдёй абон-
мё архайы канд нё респуб-
ликёйы нё, фёлё ёппёт 
бёстёйы адёмты иудзи-
надыл. Сё куыст ёххёссы, 
суанг дард фёсарёнты цы 
ирон диаспорётё цёры, уы-
доны ёхсёнадтыл дёр. Ён-
цон хъуыддаг нёу, иу адём 
цалдёр дин ёмё конфесси-
тыл хёст куы уой, уёд уыдо-
ны ‘хсён дёр хёлардзинад 
тауын. Иудадзыг кёсын ёмё 
къёрцхъус уёвын хъёуы 
сё алы змёлд ёмё ныхас-
мё дёр. Бирё алыхуызон 
мадзёлттё аразынц нё 
республикё ёмё нё 
бёстёйы фёрныгадён. 
Бастдзинад дарынц алы 
диаспорётё ёмё ёхсё-
надтимё, ёфсымёрдзи-
нады тёгтёй бёттынц ёп-
пёт адёмты. Ацы куысты 
сё фарсмё ис нё респуб-
ликёйы Нациты ахастдзи-
нёдты фёдыл министрад 
дёр, йё сёргъы Бёгъи-
аты Алан. Ёрвылаз дёр 
Ирыстоны цы фестиваль-

тё ёмё конкурстё арёзт 
цёуы, уыдон ёрмёст уый 
тыххёй нё, ёмё алчи йё 
дёсныйад равдиса, фёлё 
цёмёй ёнгомдёр уём, 
хёлардзинадимё ёмдзу 
кёнём, фылдёр уый тых-
хёй.
Сабыр дунейы цёрынёй 

хуыздёр зёххыл ницы ис. 
Кёрёдзийы ёмбарынёй 
ёмё нё Фыдыбёстё уар-
зынёй уыдзыстём амонд-
джын ёмё рёствёндаг. 
Украинёйы цы тох цёуы, 
уым дёр нё ирон фёси-
вёд стыр сгуыхтдзинёдтё 
ёвдисынц. Уёвгё, хёстоны 
кад ирон лёгён йё туджы 
ис ёмё йын аивён дёр 
нёй. Бирётё дзы сё цард 
раттой нё Фыдыбёстё, сё 
бинонтё ёмё хёдзёртты  
сёрибардзинады сёрап-
понд. Фараст хёстоны си-
сты Уёрёсейы хъёбатыр-
тё: Есенаты Таймураз, 
Тыбылаты Марат, Абайты 
Юри, Датиты Алан, Аслан 
Гоов, Александр Данилов, 
Максим Стефанов, Хуыга-
ты Радислав ёмё Мёр-
зойты Васили. Есенаты 
Таймуразыл киноныв сисён 
дёр ис. Уый знаджы къух-
тём уёззау цёфтёй куы 
бахауд, уёд ын цы хъизё-
майраг удхёрттё ёвзарын 
кодтой, уыдон хуымётёг ны-
хёстёй радзурён нёй. Йё 
туджы мёцгёйё йё фёли-
той ёмё цъаммар «банде-
ровёгтё» «Слава Украине» 
куы хъёр кёнын кодтой, 
уёд Таймураз та ныхъхъёр 
кодта «Слава России». Стёй 
сём бартхъирён кодта: «Я 
выйду отсюда, вернусь, най-
ду вас и буду мстить». Ацы 
ныхёстё айхъуыстысты 
укрофашистты ёфсёдтыл, 
ахёлиу сты дунейыл. Хё-
лёг кодтой ирон ёмё уё-
рёсейаг хъёбатыры ёхсар-
дзинад ёмё ныфсхастмё 
ёлгъаг знёгтё. Таймура-
зы уыцы бонёй фёстё-
мё ничиуал федта ёмё 
фехъуыста. Есены-фырт йё 
цард ёнёвгъауёй ратта 
Фыдыбёстёйы амондджын 
фидёнён, кёддёр ёрыгон 
гвардийы хъёбатыр фё-
скомцёдисонтё Олег Коше-
вой, Иван Земнухов, Сергей 
Тюленин, Ульянё Громова, 
Зоя Космодемьянская, Лю-
бовь Шевцова гермайнаг 
лёгмарты ныхмё хъёд-
дыхёй куы ёрлёууыды-
сты, уёд уыдон дёр афтё 
ёрхастой сё удтё Советон 
бёстёйы сёрвёлтау. Ни-
куы уыдзысты рох, цалын-
мё нё бёстё цёра, уёд-
мё цёрдзысты Таймуразы, 
Мараты, иннё хъёбатыр-
тё ёмё ёдзард хёстон-
ты нёмттё нё зёрдёты. 
Цёмёй не ‘хсён иудзинад 
уа, ёнгомёй, хёларёй цё-
рём ёмё аразём нё цард, 
уый уыдис сё бёллиц ёмё 
сагъёс. Мах архайдзыстём 
уыцы иудзинады тёгтё фи-
дардёр кёныныл, ёфсы-
мёрдзинады хидтё аразы-
ныл, ёмё нын Дунескёнёг 
ёххуысгёнёг уёд.

 Радзырд-ёцёг хабар  

Хёйрёджы сайд
М

ёдийы ницы уыр-
ны ёппындёр. Не 
‘ууёнды Хуыцау 

ёмё зёдтыл дёр. Ёз, 
дам, советон адёймаг 
дён, атеизмы бынду-
рыл хъомыл кодтон. Ёмё 
Куадзёнмё дёр куыд-
фёндыйы цёстёй кёсы. 
Ахуырст ёйчытё куы 
фены, уёд йё уёлдай 
дзырдёппарёнтён кё-
рон нё вёййы. Фёлё 
йём хёдзары ныхасы бар 
та нё хауы. Йё дзёгъёл 
ныхёстём ын уайдзёф-
тё бакёны йё мад Лази, 
фёлё къёрттёй цъула не 
‘ппёрста, цалынмё йыл 
дёлимонты сайд не ‘рцыд, 
уёдмё.
Иубон горёты чин-

гуыты дуканийы фё-
комкоммё ис, «Хёйрё-
джыты хабёрттё», зёгъ-
гё, чиныгмё. Фёрахъуы-
ды-бахъуыды кодта, стёй 
йё балхёдта. Хёдзармё 
куы ‘рцыд, уёд ёй йё 

къухтём райста ёмё йё 
кёсыныл схёцыд. Хъуыд-
даг афтё рауад, ёмё йё 
хёрынмё дёр нал ёв-
дёлд. Цалдёр сёргонды 
дзы куы бакаст, уёд ыл 
худёг бахёцыд ёмё Ла-
зимё дзуры: «Ацы автор, 
ёвёццёгён, расыг уыд, 
ёмё йём «урс» гёлёбу-
тё хёйрёджытимё фыны 
сагъуыдысты, ёндёр ма 
ахём ёдылы хабёрттё 
искуы фехъуыстёуыд, цё-
уылты феууёндынц адём».
Уёд ём йё мад сзагъд 
кодта, дзёгъёлдзырд 
ма кён, дё бырынкъыл 
хёц, зёгъгё. Уёддёр нё 
бауисён кодта, фёлё йё 
кёсын дёр нё ныууагъта. 
Фынёй кёнын афон куы 

‘рцыд, уёд Мёди йё уат-
мё ацыд ёмё бахуыссыд. 
Фынёй нё уыд, афтё хъу-
сы, цыма чидёр йё уёлё-
дарёсимё архайы. Сабыр-
гай йё цёстытё байгом 
кодта, ёмё ничи. Но-

гёй та уыцы хъуырдухён 
айхъуыста, ракаст ёмё 
та – ничи, агъуысты – та-
лынг, уынгёй телыхъёдты 
рухсытён сё ёндёргтё 
рудзынгёй мидёмё ка-
стысты. Уёд дын ём чи-
дёр дзуры: «Дё хъус-
цёджытё раппар». Чызг 
фётарст, йё зынаргъ хъус-
цёджытё рафтыдта ёмё 
сё ёрёппёрста пъол-
мё. Йёхёдёг сындёггай 
фестад, ралыгъд уатёй 
ёмё иннё агъуысты йё 
мады дёлфёдтём абы-
рыд. Лази сонтёй фехъал 
ёмё чызджы фёрсы: «Цы 
хабар у, цёмён февзёрд-
тё мё фарсмё?» «Мамё, 
ма мё фёрс мацёмёй», – 
уыдис чызджы дзуапп. 
Райсомёй куы рай-

хъал, уёд йё мадмё дзу-
ры, марадз-ма, ёмё мын 
уаты пъолёй мё хъус-
цёджытё рахёсс. Лази 
фёкуыддёр: 

– Уаих ёрбауай, цы 

‘рцыди? Бацыд уатмё 
ёмё хъусцёджытё агу-
рынтё райдыдта. Иунёг 
дзы ссардта, иннё дёл-
зёхх ныххауд. Цынё къуым 
ёмё пъолы скъуыд бас-
гёрстой, ахём нал баз-
зад. Шифанер дёр йё бы-
натёй рахёр-хёр кодтой, 
уый бын ёмё сынтёджы 
бын дёр нал ссардтой 
хъусцёг. Мёди кёуын 
байдыдта. Налхъуыт-нал-
мас дурёй конд хъусцё-
джытё дон хиды бын куыд 
фесты, ууыл, нырма сын 
сё аргъ дёр ёххёстёй 
нё бафыста, афтёмёй 
хёлиудзыхёй аззад. Лази 
тынг фёхыл кодта йё 
чызгмё ёмё йын афтё: 
«Нё дын дзырдтон, дзё-
гъёлдзырд ма кён, дё-
хиуыл сё ма ардау, дё 
дзыхыл хёц. Федтай, куыд 
дё фёхъазыдысты?» Уыцы 
бонёй фёстёмё Мёди 
никуыуал ницы фёзёгъы 
ахём хабёртты фёдыл.

Ôàðñ áàö¸òò¸ êîäòà 

САУТЁТЫ Тамилё

Зымёг нё хёхты

Email: rastdzinad@mail.ru
Сайт: www.rastdzinad.ru

Выполняем ремонтные работы: шпаклевка, обои, 
карнизы, откосы, покраска, ламинат.

Тел.: 8-989-039-78-89 
(Казбек).

Покраска ворот компрессором, 
не снимая ворот.

Тел.: 8-918-706-65-15 (Казбек).

Обслуживание колонок и котлов.
Тел.: 8-961-821-90-88.

Металлоизделия, 
двери, ворота, 

навесы из лексана, 
покраска ворот.

Тел.: 
8-928-928-88-24.

Цыппёрём хатт мыхуыры рацыд 
Цгъойты Хазбийы чиныг «Ирон цар-
ды ёгъдёуттё». Адём та йыл ёх-
сызгонёй сёмбёлдысты. Балхё-
нён ёй ис Мыхуыры хёдза-
ры дыккёгём уёладзыджы, йё 
аргъ – 500 сомы. Бадзурён ис Тая 
Доронинамё ахём телефонтёй: 
8-928-483-46-51; 25-92-72.

Кладка каминов, мангалов, 
отопительно-жаровочных комплексов,
осетинских печей под газ и под дрова.

Гарантия работы – 30 лет.
Работают профессионалы.

Тел.: 8-988-830-81-12 (Ирбек), 
8-928-484-24-58 (Хамиц). 

РЕКЛАМЁ, ХЪУСЫНГЁНИНЁГТЁ

 Номыры радхёссёг редактор — Гугкаты Жаннё.
  Дизайн: 1-аг фарсён – Рубайты Нелли;
              2-аг фарсён – Гуыцмёзты Зёринё;
              3-аг ёмё 4-ём фёрстён — Халиты Изё.
 Корректортё: 1-аг ёмё 4-ём фёрстён — Дзоцъиты Тамарё; 
          2-аг ёмё 3-аг фёрстён — Гаглойты Наташё.     

 Ходы Камалы райгуырдыл сёххёст 85 азы  

«...Мё хёхбёстёй 
лёджы уёззау хёс 

дарын...»
Ходы Камалы поэтикон сфёлдыстад ахсы зынгё бынат ирон дзырд-

аивады мидёг. Сыгъдёгзёрдё ёмё уёздан адёймаг, курдиатджын 
поэт ёмё йё ёнувыд ёхсёнадон кусёгёй зыдтой Ирыстоны дзыллё. 
Йё цард ёмё йё куыст фёзминаг уыдысты сфёлдыстадон фёсивё-
дён. Йё архайд, йё хъуыды, йё бёллицтё – ёгасёйдёр баст уыдыс-
ты аивад, рёстдзинад ёмё фыдыбёстёйы фидёнимё. Йё хуыздёр 
уацмыстё ёнёхъуаджы ёвёрён сты национ дзырдаивады хёзнадоны.  
Цёгат Ирыстоны адёмон поэт, 

Хетёгкаты Къостайы номыл пад-
дзахадон премийы лауреат, Цёгат 
Ирыстоны Паддзахадон гимны ав-
тор, зынгё ёхсёнадон архайёг 
Ходы Камал сфёлдыста, ёнёцёу-
гё ахадындзинад кёмён ис, ахём 
уацмыстё. Сфёлдыстадон адёймаг, 
поэт, критик, драматург, тёлмацгё-
нёг ёмё публицист ссис ХХ-ём 
ёнусы кёрон – XXI-ём ёнусы рай-
диан Ирыстоны литературон царды 
нывылгёнджытёй иу. Йё поэтикон 
уацмыстё тёлмацгонд ёрцыдысты 
дёсгай ёвзёгтём, уыимё, йёхё-
дёг дёр ирон ёвзагмё раивта Со-
фоклы, Расины, Шиллеры, Франкы 
драмётё, Джованни Бокаччо, Лопе 
де Вегё, Шекспиры, Гейне, Пушки-
ны, Плещеевы поэзи. 
Ходы-фырт райгуырд Ирысто-

ны, ахуыр кодта Мёскуыйы Максим 

Горькийы номыл литературон ин-
ституты, йё дарддёры цард та баст 
уыд фыдызёххы цин ёмё хъыг, 
кад ёмё рад, фарн ёмё ёгъда-
уимё. Йё фараст чиныгёй алкё-
мёндёр ис («Бонвёрнон», «Цёхх 
ёмё кёрдзын», «Кёмдёр ирон 
лёппутё зарынц», «Кар», «Урс цё-
хёртё», «Ном», «Ёрттигъ», «Хи ра-
дёй», «Мыртё», «Балсёджы цалх») 
йёхи цёсгом, йёхи мотивтё, йёхи 
темёты тымбылёг, йёхи поэтикон 
жанрты алдымбыд. Уыцы ёмбырд-
гёндтёй алкёй бындурён дёр ис 
йёхи сёйраг ныхасыздёхт ёмё 
комулёфт. 
Камалы поэзи бирёфёлтёрон у, 

фёлё йё кёсын ёмё ёмбарын-
хъом сты иууылдёр, уымён ёмё 
уый чиныгкёсджытёй йёхи иу-
варс нё ласта, йё хъузджы нё ба-
цыд. Поэты лирикон хъёлёс мид-
сагъёс нёу, фёлё дзыллон ёхсё-
надимё ёргом ныхас. Йе ’гас сфёл-
дыстадёй дёр мах ахуыр кодта хи 
рёдыдтытёй хизыныл; рёдигё 
йёхёдёг кодта, ёцёг, сё сёрты 
хизын базыдта. Уымён дёр уыдис 
хорз ахуыргёнджытё: литературон 
институты цымыдисимё архайдта 
Владимир Федоров ёмё Вероникё 
Тушновайы сфёлдыстадон семинар-
ты. Лёмбынёг хъуыста суинаг ирон 
поэт уёлдёр скъолайы зындгонд 
уазджытё – Илья Эренбург ёмё 
Александр Твардовскимё. Уыдон 
зёрдиагёй аудыдтой сфёлдыста-
дон фёсивёдыл, тырныдтой сын 
ёххуыс кёнынмё хъуыддагёй дёр 
ёмё ныхасёй дёр. Хистёр кары 
ирон фысджытёй та йё дунеём-
барынадыл арфдёр ёнкъарёнтё 
ныууагътой нё адёмон поэттё Пли-
ты Грис ёмё Цёрукъаты Алыксандр. 
Ёмё сыл цёуыл сахуыр ис, уымё 
бафтыдта хи фёлтёрёнтё.
Ходы Камалы лирикёйы иннё 

«рухсгонд» сурёт та у – поэтикон 
бёрцбарынад. Хъуыды ёмё зоны-
нады бёркад домы хуыз ёмё ми-
дисы хъёздыгад, ома, сёрмагонд 
дёсныйад. Бёрзонд сфёлдыста-
дон курдиат уымён фадат дёт-
ты йё хъайтарты зёрдёйы хъыг 
ёмё цин уырнинагёй ёвдисынён. 
Дзырды фидыц ёмё рёстдзинад, 
ёмдзёвгёйы алы хёйтты ранывёст, 
арф ёнкъарёнтимё ёндавынц чи-

ныгкёсджыты ёмбарынад ёмё 
мидуавёрыл. Фёлё ёрмёст иунёг 
ёддаг фидыцён йё бон нёу зёр-
дёйы тёгтён сё арфмё ёххёссын. 
Дзырдаивады ёцёг ёмвёзад поэты 
хъуыдёгыл мигъ нё абадын кёны, 
фёлё йын раргом кёны йё рухсён-
къарёг айдён. Ардыгёй ёрдзон 
хуызы сёвзёры уацмыс аивадон 
ёмвёзад барён ёнтыстджын фё-
рёз.
Ходы Камалы нуарджын поэзийы 

ёртыккаг миниуёгыл банымайён ис 
йё бёрзонд идейондзинад. Кёрё-
дзиуыл баст хъуыды ёмё аивадон-
дзинады ёмбарынёдтё ёргомгён-
гёйё, мах иугъёдонёй февзёрём 
хуыз ёмё мидисы къёсёрыл. Уыцы 
ёрдзон «къаимё» абаргёйё, по-
эты дёсныйады иннё фёрстытён 
стыр ахадындзинад нёй. Формё 
ёмё мидисы иудзинад эстетикёйы 
сёйраг уагёвёрд хуымётёджы 
нёу. Сё ёмиуад ис, фыццаг – ин-
нёйы кёй ёххёст кёны, дыккаг 
та ныхмё хуызы мидисыл кёй ён-
давы, уым. Ардыгёй ратёдзы уац-
мысён йё аивадон ранывёстимё 
иумё ёнгом бастёй аргъ кёныны 
зондахаст. Дзырдаивадон уацмыс-
ты идейон мидис ёвзарыныл къух 

сисын нысан кёны, критик форма-
лизммё кёй рахизы, уый. Нывгё-
нёг ёмё ёхсёнад, нывгёнёг ёмё 
сёрибары темётё зёххонты зонда-
хаст сагъёстыл ёфтауынц Афинаг 
демократийы заманёй нырмё. Ходы 
Камалы поэтикон аивадён ёхсёна-
дон ныхмёвёрдты цырен кёныны 
рёстёджы уыдис ёнтыстытё дёр 
ёмё къуыхцытё дёр. Йе сфёлдыс-
тадон мадзалы рёзтён ахём ахаст 
кёй ис, уый дёр уырнинагёй ууыл 
дзурёг у 
Камалы поэзийы цыппёрём хи-

цёндзинад ис ёцёгдзинады сфёл-
дыстадон хуызы иртасынады. Аи-
вадон ёрмёг та йын ссис царды 
уынгё цау нё, фёлё, бирё кёуыл 
фёсагъёс кодта, уыцы ёнкъарён. 
Ам, кёй зёгъын ёй хъёуы, айдагъ 
хъуыдыйы фаг нёу, хъёуы ма дзы 
зёрдёйы куыст фёлгонцы алыварс. 
Ёмдзёвгётё райгуырынц арф хъи-
зёмёртты бындурыл. Ёмё цас 
арфдёр уой, уыцы ёнкъарёнтё, 
уыйбёрц тынгдёр бахъардзысты 
чиныг кёсёгмё. Ёнкъарёнтё тёл-
мёнты фёрцы баныхасынц кёрё-
дзиуыл. Уыдон дёр поэты зёрдёйы 
куы цёрой, уёд ис цардхъомыс ёр-
мёг кёронбёттён сагъёстё ёмё 
хатдзёгтён. Алцыдёр ёвёрд ис 
нё хъуыдёджы рёбинагдёр къуым-
ты ёмё цардмё рахизы уацмысы 
хъуыдыйы фёрцы, амайгё та йё 
скёны адёймаджы фантази. Ходы 
Камалы сфёлдыстадон фёлтёрд-
дзинад куыд ёвдисы, уымё гёсгё 
цардхъомыс ёрмёджы вазыгджын 
суадон у поэтён йёхи цардёрфыст. 
Мёскуыйаг, хёххон ёмё денджы-
зон ёнкъарёнтё зынгё фёхъёз-
дыгдёр кодтой стихамайёджы 
ёмё хорз бындур сёвёрдтой бирё 
оригиналон уацмыстё ёмё аива-
дон тёлмацтён италиаг поэзийё. 
Ёндзыг азты заман Камал рёстдзи-
надыл куы нё тох кодтаид, уёд йё 
бирё программон ёмдзёвгётё 
фыст не ’рцыдаиккой. 
Ходы Камалы поэтикон сфёлдыс-

тады фёндзём фарс та у нырыкконд-
зинад. Уымён йе ’мбарынад фёл-
хатгонд цёуы тынг уёрёх. Фёлё 

йын йё мидис поэт ёрмёст иунёг 
рёстёгимё нё баста – ёмбындур 
ёй кодта, ёрдзимё йын цы ахас-
тдзинад ис, уыимё дёр. Зындгонд 
куыд у, афтёмёй поэзийы эмоцион 
райдайён йёхи ивазы ивгъуыдмё, 
зондахастон та – фидёнмё. Уымё 
гёсгё Ирыстоны адёмон поэт иу 
цалдёр дёсазоны дёргъы ёнтыст-
джынёй пайда кодта дыууё аивадон 
фёрёзёй дёр, уымён ёмё хорз 
ёмбёрста: дунейы уынынад авторы 
ёрмдзёф ёфсады ёрмёстдёр ны-
рыккондзинадимё бастёй. 
Ходы-фырты сфёлдыстадон цар-

ды фёндаг цыди донён йё ёрфы-
ты ёмё бёрзонд хаста поэт ёмё 
адёймаджы ном. Камал уыд ёнусон 
фёллойгёнёг цард ёмё бёрзонд 
ныхасы сёраппонд. Фёндаг та йын 
уырдём рёстёджы къёйдуртыл 
скарстой ёрдзон курдиат, сфёлдыс-
тадон монцад ёмё ёнкъарёнты 
фёлдзусад.

ХОЗИТЫ Барис, 
Цёгат Ирыстоны Фысджыты 
цёдисы правленийы сёрдар 

 Равдыст  

Рагон дзаумётты халдихтё
Дзёуджыхъёуы ёрбынёттонуёвёг регионы 

Национ музейы равдыстыты залы байгом къуымбилёй 
уафт рагон дзаумётты халдихты равдыст. 
Проект «Къуымбил скиф-

тё-сёрмётты заманёй 
алантё-ирётты онг»-мё 
гёсгё кёй сарёзтой, уыцы 
равдысты фенён ис  исто-
рикты, археологтё ёмё 
цёугё цивилизациты тех-
нологитё ногёй саразы-
ны фёдыл ёрмдёсныты 
куыстытё. 

2500 азы кёуыл цёуы, 

ногёй аразён техноло-
гиты бындурыл сарёзтё-
уыд ахём рагон дзаумёт-
ты ёхсёз халдихы. Экспо-
натты ёхсён фенён ис ра-
гон худтё, гауызтё, стёй, 
Бетъырбухы Эрмитажы кёй 
оригинал ёфснайд у, ахём 
«пазырыкаг» гауызы халдих. 
Халдихтёй фёстёмё рав-
дысты ёвёрд ис рагон тех-

нологитём гёсгё арёзт 20 
нырыккон дзаумайы бёрц. 

– Равдыст банымайён ис 
дугты ёхсён хидыл. Кёй 
комкоммё бындартё стём, 
цёугё уагёй цёрёг уыцы 
рагон адёмты ёвёджиауы 

аивад сёндидзын кодтам, – 
зёгъы проекты автор Бзар-
ты Аланё. 
Проект баххёст кодтой 

Президенты грантты фонды 
ёххуысёй.

ГУГКАТЫ Жаннё

ФЁРСЁРДЁМ: 5. 
Урокмё, аргъуанмё си-
дёг. 8. Ёхсарджын, уён-
дон адёймаг. 9. Азиаг 
адёмыхёттытёй иуы 
минёвар. 12. Кувёндон.            
13. Булкъ. 14. Фёлгонц, 
хуызист. 17. Ёлхуый. 18. 
Таурёгъон бёх ирон адё-
мон сфёлдыстады. 19. 
Шофыр. 21. Дзыхылхёст. 
25. Хёрынён бёзгё кёр-
дёг. 26. Сыл саг. 27. Сут-
кёйы афон. 30. Маргхъёс-
тё зайёгой. 31. Уацары 
уавёрты цёрёг. 32. Дон-
хауён.

БЫНЫРДЁМ: 1. Хъёд-
даг маргъ. 2. Ёдзёхх. 
3. Чъири, хёбизджын. 
4. Дыргъбёлас. 6. Ирон 
сылгоймаджы разгёмтты 
рон. 7. Африкёйаг пад-
дзахады сёйраг горёт. 
10. Хъёддаг хъёдындз. 
11. Хёмпёлгёрдёг. 15. 
Цот. 16. Хотыхджын адём. 
20. Ёбёрнон. 22. Хуымтё 
хъахъхъёнёг. 23. Адёй-
маджы цардамонд. 24. 
Наулёууён горёт Алба-
нийы. 28. Фёзилён. 29 
Къостайы ёмдзёвгё.

Дзырдбыд

Дзуаппытё 17 январы мыхуыргонд дзырдбыдён
ФЁРСЁРДЁМ: 2. Родел. 4. Зымёг. 5. Худ.      6. ... 

уал... . 8. "Зенит". 9. Ердо. 10. Иссё. 11. Гогон. 14. Цъёй. 
15. Хъуг. 17. Отару. 20. Ногбон.  21. Ёвзалы. 22. Еугёф. 23. 
Голлаг. 24. Тёрхёг. 25. Ёхсай. 28. Приего. 32. Книсна. 35. 
Балладё. 36. Дзёрна. 37. Рёгъау. 38. Урсбарц. 42. Къоппа. 
43. Бёгёны. 44. Дзоныгъ. 45. Наз.

БЫНМЁ: 1. Зондамонёг. 2. Раздзог. 3. Лагутин. 5. 
Хёрзёмбёлёг. 7. "Лёскъдзёрён". 12. Ост. 13. Орр. 14. 
Цъолоби. 16. Галхёфс. 17. Онегё. 18. Аргос. 19. Уёфти. 
26. Халас. 27. Аласа. 29. Разлог. 30. Европё. 31. Обау. 32. 
Кёрц.      33. Иргъёф. 34. Нуазён. 39. Рёзт. 40. Бениса. 
41. Рагъ.

Дзуаппытё 30 декабры мыхуыргонд дзырдбыдён
1. Ног  аз. 2. Хотых. 3.Гуда. 4.Тута. 5. Зёлдаг. 6. Дёл-

зёх.
7. Танзани. 8. Хынцёг. 9. Заууат. 10. Ахуыргёнёг. 11. 

Ёмбисёхсёв.
12. Асбест. 13. Хёрёг. 14. Ихсыд. 15.Ниагарё. 16. 

Сгёллад.

17. Майрёмбон. 18. Ёфхёлд. 19. Ёфсарм. 20. Дол-
лёр. 21.Борётё.

22. Гёртамхор. 23. Гёрём. 24. Ветар. 25.Балёбурёг.
26.  Хъёбёрхор. 27. Ёлыг. 28. Хосгёнёг. 29. Ногбон. 

30. Бёрёгбон.   31.  Зёрдёсёр. 32. Рёдёнг. 33. Тё-
ригъёд. 34. Бёзн. 35. Ногинск. 36. Рентген.

ХЪАЗИТЫХЪАЗИТЫ Мелитон,  Мелитон, ХОДЫХОДЫ Камал ёмё  Камал ёмё ДЖУСОЙТЫДЖУСОЙТЫ Нафи Нафи

ЦЦёгат Ирыстоны фысджытёёгат Ирыстоны фысджытё

